REPUBLIKA E KOSOVES/
REPUBLIKA KOSOVA / REPUBLIC OF KOSOVO

C.nr.284/14

GJYKATA THEMELORE NE PRIZREN, si gjykaté civile e shkallés sé paré,
gjyqtari Lumni Sallauka, me procesmbajtésen Raxhije Emini, né kontestin e
paditésit M. B. nga Prizreni, kundér té paditurés Komuna e Prizrenit, té cilén e
pérfagéson Avokati Publik Komunal B. M., me objekt té padis€ anulimin e
vendimit mbi zgjedhjen e kandidatit dhe kthimin né vendin e punés, pas
mbajtjes s€ shqyrtimit kryesor publik, né mungesé té palés sé paditur, me daté
25.04.2014, mori kété:

AKTGJYKIM

I. REFUZOHET si e pabazuar, kérkesépadia e paditésit M. B. nga Prizreni,
me té cilén ka kérkuar gé té anulohet vendimi i té€ paditurés mbi zgjedhjen e
kandidatit nr.01/111-796, dt. 29.03.2001, si dhe té€ obligohet e paditura Komuna
e Prizrenit, g€ paditésin ta kthejé né detyrat e punés ku ka punuar para hapjes sé
konkursit, tia njoh té gjitha té drejtat nga marrédhénia e punés duke filluar nga
data 18.05.2001, e deri né ditén e ekzekutimit té aktgjykimit.

II. Secila palé i barté shpenzimet e veta procedurale.

Arsyetim

Shqyrtimi kryesor éshté mbajtur né mungesé sé pales sé paditur, konform
nenit 423 parag. 4 té Ligjit té Procedurés Kontestimore (LPK).

Paditési M. B., né shqyrtimin kryesor ka deklaruar se mbetet né térési
prané padisé dhe kérkesépadisé sé parashtruar, duke shtuar se ka gené né
marredhénie pune tek e paditura para vitit 1999, por ka vazhduar punén edhe
pas kétij viti né vendin e punés inspektor sanitar ku ka punuar deri mé daté
31.03.2001, por gjaté késaj periudhe ka punuar me kontraté pér kohé té caktuar.
Para se ti skadojé kontrata e fundit, e paditura né shtypin ditor me nr.111-155,
ka publikuar konkursin pér shumé vende té punés, ndér té tjera edhe pér vendin
e punés inspektor sanitar pér té cilén pozité ka aplikuar edhe paditési. Pas
intervistimit té€ paditésit nga ana e komisionit, Bordi i Drejtoréve t€¢ Komunés sé
Prizrenit, me dt.29.03.2001, ka marr vendimin nr.01/111-796, me té cilin e ka
njoftuar paditésin se nuk éshté pranuar né€ vendin e punés pér té cilin ka
konkuruar. Vendimi pér shpalljen e kétij konkursi éshté marr bazuar né nenin
30/05 e 48/12 té Rregullores 2000/45 dhe nenit 122 e 123 té Model Statutit té
Kuvendit Komunal té Prizrenit, i cili nuk mund té konsiderohet si akt ligjor sepse
nuk éshté i finalizuar apo i aprovuar nga ana e Asamblesé Komunale dhe nuk
mund té prodhon efekt juridik. Mé tutje ka theksuar se pérkundér faktit se i ka



plotésuar té gjitha kérkesat apo kriteret e parapara me konkursin e hapur, né
vendin e punés inspektor sanitar, éshté pranuar njé kandidat tjetér, i cili nuk i ka
plotésuar té gjitha kriteret, pasi qé€ i njéjti nuk i ka pasur kualifikimet e
nevojshme, pérvojén e mjaftueshme, ndérsa uné kam gené né€ puné pér njé kohé
té gjaté. Si rrjedhoj, ka vlerésuar se komisioni intervistues nuk e ka kryer punén
e vet si duhet dhe kandidatin qé e kané pranuar né puné nuk i ka plotésuar
kushtet e kérkuara né konkurs, andaj paditési brenda afatit ligjor ka parashtruar
ankesé kundér vendimit té larcekur. Mirépo Bordi i Drejtoréve té Komunés sé
Prizrenit me vendimin nr.01/111-854, té dt.09.05.2001, ankesén e paditésit e ka
refuzuar si t&é pabazuar. Mé tutje ka shtuar se kundér vendimit té€ té€ paditurés
éshté ankuar edhe né Pushtetin Qendror né Prishtiné, me dt.30.05.2001, e cila
ka gené e obliguar qé né afat prej 30 ditésh, pas pranimit té ankesés té marr
vendim, por Autoriteti Qendror njé vendim té tillé nuk e ka marré. Ka kérkuar
nga gjykata qé pas administrimit té€ provave té ofruara té aprovoj né térési
kérkesépadiné si té bazuar, ndérsa shpenzimet procedurale nuk i ka kérkuar.

Pérfagésuesi i té paditurés avokati publik komunal B. M., nuk ka
prezentuar né shqyrtimin kryesor, ndérsa né shqyrtimet e mbajtura mé herét ka
deklaruar se mbetet né térési prané té cekurave né pérgjigjen né padi, me té€ cilén
e kundérshton né térési padiné dhe kérkesépadiné e paditéses si té pabazuar, me
arsyetim se pas luftés né Kosové jané krijuar rrethana té reja qé kané shtyré
riorganizimin, ristrukturimin dhe sistemimet e reja né€ vende té punés, sipas
nevojés sé Komunés, ndérsa kjo é&shté béré né pérputhje me legjislacionin gé ka
gené né fuqi, pérmes shpalljes publike té konkursit, ndérsa pérzgjedhja e
kandidatéve i €shté besuar komisioneve pérkatése, té cilat kané pasur legjitimitet
té ploté pér ti pérzgjedhur kandidatét dhe kétu nuk mund té€ béhet fjalé pér
ndonjé shkelje t€ mundshme. Ka kérkuar nga gjykata qé pas administrimit té
provave ta refuzoj si té pabazuar kérkesépadiné e paditéses, ndérsa shpenzimet
procedurale nuk i ka kérkuar.

Né kété drejtim gjykata pér vleré€simin e drejté té késaj céshtje juridike, né
seancén e shqyrtimit kryesor, té mbajtur me daté 25.04.2014, ka béré
administrimin dhe vlerésimin e kétyre provave: konkursin nr.111-155, vértetimin
e Drejtorisé sé Inspektoriateve té t€ paditurés nr. 029/41-091, 22-12 nr.0/5113-
S dt.19.02.04, ankesén e paditésit té€ dt,05.04.01, vendimint ndaj ankesés sé
paditésit nr.o4/5-111-854 e dt.09.05.2001, diplomén e kualifikimit pér paditésin,
aktvendimin pér pushim vjetor té vitit 1999 nr. 122/02 dt. 23.02.1999, procesi i
vlerésimit t€ komisionit pér kandidaté té cilét kané konkuruar né konkurs,
diplomat e kundérkandidatéve B. K.1, B. K.2 dhe F. A..

Gjykata pas vlerésimit te pretendimeve té paléve ndérgjyqése, provave té
nxjerra né€ kuptim té€ nenit 8 té Ligjit té Procedurés Kontestimore (LPK),
udhézimeve té shéna nga Gjykata e Apelit Ac.nr. 247/13, daté 24.02.2014, si dhe
bindjes sé liré té saj, me kujdes dhe me ndérgjegje ka ¢cmuar ¢do prové veg e veg
dhe té gjitha ato s€ bashku, ashtu qé ka gjetur se kérkesépadia e paditésit é€shté
e pabazuar.

Nga provat e administruara, gjykata ka vértetuar se ndérmjet paléve
ndérgjygése nuk ishin kontestuese kéto fakte: se paditési ka qené né marrédhénie
pune te e paditura - Komuna e Prizrenit, deri né vitin 2001, né pozitén e punés
inspektor sanitar, se né vitin 2000 ka punuar me kontraté pune pér kohé té
caktuar, pra deri me dt. 31.01.2001, ashtu qé& ka pranuar té€ punojé pér kohé té
caktuar, duke mos e kundérshtuar njé gjé té tillé, mé pas kur e paditura komuna

e Prizrenit e ka hapur konkursin publik pér té gjitha vendet e punés, paditési ka
konkurruar pér pozitén e inspektorit sanitar, mirépo pas intervistimit t€ mbajtur
nga paneli pérkatés intervistues, ky i fundit ka konstatuar se paditési nuk e ka
kualifikimin pérkatés dhe nuk i ka plotésuar kushtet e caktuara né konkurs,
prandaj edhe nuk zgjidhet né pozitén né té cilén ka konkuruar. Mé pas paditési
ushtron ankesé prané té paditurés, ndérsa me vendimin e Bordit t€ Drejtoréve me
nr.01/111-854, té€ dt.29.03.2001, refuzohet si e pabazuar ankesa e paditésit. Pas
késaj paditési e ka shfrytézuar té drejtén e ankesés e cila i mundésohet sipas
késhillés juridike té kétij vendimi, paditési né kuptim té nenit 35 pika 3 dhe 4 té
Rreg.2000/45, ka shfrytézuar té drejtén e ankesés dhe iu ka drejtuar Autoritetit
Qendror né Prishtinég, i cili ka gené i detyruar qé té vendos lidhur me ankesén né
afat prej 30 ditéve, nga pranimi i ké&saj ankese. Po ashtu sipas nenit 36 té
Rregullores sé lartcekur, éshté paraparé se qytetari mund té kérkojé zgjidhje pér
vendimet e ndonjé komune né pajtim me rregullat dhe procedurat e gjykatés
pérkatése.

Kontestuese ndérmjet paléve ndérgjyqése ishin kéto fakte: faktin se e
paditura a ka pasur bazé ligjore pér hapjen e konkursit nr.111-155, si dhe faktin
se me rastin e pérzgjedhjes sé kandidatit pér vendin e punés inspektor sanitar, e
paditura a i ka respektuar té gjitha kushtet dhe kriteret e parapara me kété
konkurs, mé saktésisht vendimi i komisionit intervistues pér pérzgjedhjen e
kandidatit pér pozitén e lartcekur a ka gené i ligjshém.

Nga provat e lartpérmendura, gjykatés i rezultoi se pretendimi i paditésit
se e paditura nuk ka pasur bazé ligjore pér hapjen e konkursit té lartcekur nuk
géndron, pér faktin se Komuna e Prizrenit, por edhe komunat tjera si subjekte
juridike jané themeluar pas pérfundimit té luftés né Kosové té vitit 1999, mé
saktésisht me Rregulloren e UNMIK-ut 2000/45, nga e cila rregullore rezulton se
Komuna e Prizrenit (tani si e paditur) nuk éshté sukcesore juridike e ish
Komunés sé para vitit 1999, por éshté subjekt i vecanté juridik, i cili ka pasur
dhe ka té drejté ligjore qé té béjé organizimin, sistemimin e punétoréve né vende
té ndryshme té punés, gjithmoné bazuar né konkurset e shpallura publikisht, sic
éshté edhe rasti me paditésit. Né kété pérfundim gjykata erdhi edhe nga fakti se
paditési asnjéheré nuk e ka kundérshtuar shpalljen e konkursit té lartcekur, por
ka pranuar té aplikojé si té gjithé kandidatét tjeré, ndérsa tek pas shpalljes sé
rezultateve té€ shpallura nga e paditura dhe pas marrjes sé informacionit se i
njéjti nuk éshté pérzgjedhur, inicion procedurén gjyqésore pér anulimin e
vendimit nr.01/111-796, dt.29.03.2001, ashtu gé paditési me dt.09.05.2001,
merr pérgjigje nga Bordi i Drejtoréve t€ komunés sé Prizrenit lidhur me ankesén e
tij kundér vendimit nr.01/111-796, té€ dt.29.03.2001, né té cilin thuhet se
refuzohet si e pabazé ankesa e paditésit, pasi gé pas shqyrtimit té
dokumentacionit pérkatés nga komisioni intrvistues (t€ pérbéré nga dy drejtor
vendor dhe njé zyrtar ndérkombétar) dhe i miratuar edhe nga Bordi i Drejtoréve
té komunés sé Prizrenit, paditési pér vendin e punés inspektor sanitar nuk ka
poseduar kualifikimin e duhur dhe nuk i ka plotésuar kushtet e kérkuara me
konkurs, prandaj edhe nuk éshté zgjedhur né pozitén né té cilén ka konkuruar.
Gjykata pas vlerésimit té provave té€ cilat jané pérmendur mé larté nuk gjeti
ndonjé shkelje té kryer nga e paditura me rastin e pérzgjedhjes sé kandidatéve
pér pozitén e inspektorit sanitar, e té cilat do té kishin si pasojé edhe anulimin e
vendimit pér pérzgjedhjen e tyre dhe eventualisht obligimin e té paditurés qé té
rizgjedhé kandidatét né bazé té konkursit té€ publikuar.



Si rrjedhojé, gjykata né bazé té provave té administruara dhe té ofruara
nga palét ndérgjygése, vecanérisht provave té cilat i ka elaboruar mé larté, e qé
kané té béjné me faktin se gjaté vitit 2000, paditési ka punuar me kontraté pune
né afat té caktuar, ndérsa me hapjen e konkursit publik, i njéjti ka konkurruar
sikurse té gjithé kandidatét tjeré, ndérsa né Lkété pozité jané pranuar
kundérkandidatét té cilét kané fituar mé shumé poena, edhe erdhi né pérfundim
se kérkesépadia e paditésit n€ raport me Komunén e Prizrenit éshté e pabazuar,
pasi si¢c e cekém meé larté €shté e drejté diskrecionale e té paditurés - komunés sé
Prizrenit q€ né marrédhénie pune ta pranoj até person pér té cilin mendon se i
plotéson mé sé miri kushtet té cilat i ka pércaktuar me konkurs, sigurisht duke i
respektuar té gjitha kriteret e pércaktuara dhe procedurén e paraparé me ligjet
pérkatése.

Gjykata e refuzoi pjesén e kérkesépadisé sé€ paditésit me té cilén ka
kérkuar kthimin né vendin e punés né té cilin ka punuar para shpalljes sé
konkursit kontestues dhe pagimin e té€ ardhurave personale, pér shkak se né
kontestet me té cilat kérkohen anulimi i konkursit dhe vendimit mbi zgjedhjen e
kandidatit, gjykata ka té drejté ligjore (né€se gjené shkelje) vetém té detyroj té
paditurén qgé té rishpall konkursin, apo ti rivlerésoj té gjithé kandidatét té cilét
kané aplikuar pér vendin e caktuar té€ punés, duke i respektuar té gjitha kriteret
ligjore, por jo edhe ta detyrojé até qé ta kthejé paditésin né vendin e méparshém
té punés, para hapjes s€ konkursit, pasi né konteste té tilla gjykata me vendimin
e saj nuk krijon vende pune, por éshté punédhénési qé né bazé té nevojave té tij
pércakton vendet e punés. Ndérsa si¢c e kemi cekur mé larté me vet faktin se
paditési ka pranuar té punoj me kontraté pune né kohé té caktuar deri né hapjen
e konkursit, e pas hapjes sé tij ka pranuar té konkurroj sikur té gjithé kandidatét
tjeré, atéheré ai nuk mund ti referohet vendimit t&€ méparshém me té cilin ka
krijuar marrédhénie pune né kohé té pacaktuar dhe nuk mund té kérkojé
kthimin né vendin e méparshém té punés.

Vendimi mbi shpenzimet procedurale éshté marré konform nenit 450 té
LPK-sé, pasi qé palét nuk i kané kérkuar té njéjtat.

Nga té lartcekurat, gjykata vendosi si né dispozitiv té kétij aktgjykimi,
konform nenit 143 té LPK-sé.

GJYKATA THEMELORE NE PRIZREN
C.nr.284/14, daté 25.04.2014

Procesmbajtésja, Gjyqtari,
Raxhije Emini Lumni Sallauka

UDHEZIM JURIDIK: Kundér kétij aktgjykimi pala e pakénaqur ka té drejté
ankesé né afat prej 7 ditéve nga dita e pranimit té té njéjtit, Gjykatés sé Apelit né
Prishtiné, népérmjet té késaj gjykate.

Vérejtje:

Ky aktgjykim té pérkthehet né gjuhén boshnjake dhe ti dorézohet paléve.



